
<<Հայաuտանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացում կատարելու մասին>> ՀՀ կառավարության որոշման նախագծի
Հայաuտանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշմամբ հաստատվել է սոցիալական ապահովության պետական ծառայության կանոնադրությունն ու աշխատակազմի կառուցվածքը:

Համաձայն կանոնադրության` սոցիալական ապահովության պետական ծառայությունը ՀՀ աշխատանքի և սոցիալական հարցերի նախարարության կազմում գործող պետական մարմին է, որն իրականացնում է կենսաթոշակների, նպաuտների, հատուցումների, պատվովճարի, դրամական oգնության նշանակումը և վճարման ծառայություններ մատուցող կազմակերպությունների միջոցով` վճարումը, այսինքն, հանդիսանում է կենսաթոշակային ապահովության ոլորտի քաղաքականությունն իրականացնող մարմին:

Հանրապետությունում իրականացվող կենսաթոշակային բարեփոխումների ներկա փուլում վարվող քաղաքականությունը, ըստ էության, միտված է ընդունված օրենքների հիման վրա նոր համակարգի ներդրմանը և անհրաժեշտ ենթակառուցվածքների ձևավորմանը, որի համար պատասխանատու պետական կառավարման լիազոր մարմինը ՀՀ աշխատանքի և սոցիալական հարցերի նախարարությունն է:

Ներկայացվող նախագծով սահմանվում է, որ սոցիալական ապահովության պետական ծառայության պետը միաժամանակ կարող է նշանակվել Հայաստանի Հանրապետության աշխատանքի և սոցիալական հարցերի նախարարի տեղակալ:

